
Abstract : Adequate water supply and water quality are the main factors in paddy 
cultivation in Malaysia. This project aims to control the water level, read the acidity 
or alkalinity of water (pH) as well as measure the water temperature of paddy fields 
using an Arduino Uno microcontroller in Kampung Sawah Ring, Bukit Gambir. A 
temperature sensor, water level sensor and pH sensor are connected to the Arduino 
Uno to read the temperature, water level and water pH level respectively. The 
readings will be displayed to farmers using an LCD. This system will make it easier 
for farmers to obtain water and soil quality data, especially during the Covid-19 
pandemic and the Movement Control Order (PKP). Using the data obtained, farmers 
only need to think of the next action to be taken in ensuring their paddy crops get 
adequate nutrition. 

Abstrak: Bekalan air yang mencukupi serta kualiti air merupakan faktor utama 
penanaman padi di Malaysia. Projek ini bertujuan untuk mengawal paras air, 
membaca kadar keasidan atau kealkalian air (pH) serta mengukur suhu air petak 
sawah padi menggunakan mikropengawal Arduino Uno di Kampung Sawah Ring, 
Bukit Gambir. Pengesan suhu, pengesan paras air dan pengesan pH disambung 
kepada Arduino Uno bagi membaca parameter suhu, paras air serta pH air. Bacaan 
tersebut akan dipaparkan kepada petani menggunakan LCD. Sistem ini akan 
memudahkan petani untuk mendapatkan data kualiti air serta tanah terutamanya di 
kala pandemik Covid-19 dan Perintah Kawalan Pergerakan (PKP). Menggunakan 
data yang diperolehi, petani hanya perlu memikirkan tindakan yang perlu diambil 
seterusnya dalam memastikan tanaman padi mereka mendapat nutrisi yang 
mencukupi. 

 
Kata Kunci : Arduino, Pengesan suhu, Pengesan paras air, pengesan pH, padi 

Pengenalan 

Nasi merupakan makanan ruji bagi separuh daripada populasi dunia dengan lebih 90% padi di 
tanam di negara Asia. Oleh itu, padi memainkan peranan penting dalam keselamatan makanan, sosio-
budaya dan campur tangan strategik kerajaan untuk kebanyakan negara membangun[1]. Penanaman 
padi utama di Malaysia terletak di lapan (8) kawasan jelapang padi iaitu Lembaga Kemajuan Pertanian 
Muda (MADA) di Kedah, IADA Kerian Sungai Manik dan IADA Seberang Perak di Perak, Seberang 
Perai, IADA Balik Pulau di Pulau Pinang, Lembaga Kemajuan Pertanian Kemubu (KADA) dan IADA 
Kemasin Semerak di Kelantan, IADA KETARA di Besut, Terengganu serta IADA Barat Laut Selangor 
di Selangor. Padi juga ditanam di kawasan luar jelapang padi meliputi semua negeri dalam 
Semenanjung Malaysia, Sabah dan Sarawak [2].  

Terdapat beberapa faktor yang mempengaruhi kualiti pengeluaran padi, antaranya yang utama 
ialah kualiti air termasuklah suhu, pH serta bekalan air yang mencukupi[3][4]. Air adalah elemen 
penting bagi manusia dan semua hidupan organisma termasuk tanaman padi. Namun kualiti air berbeza 
mengikut lokasi dan kesan perubahan iklim [5]. Peningkatan suhu telah terbukti lebih merosakkan hasil 
padi daripada variasi hujan. Kenaikan suhu 1% dapat menyebabkan penurunan hasil padi 3.44% 
sementara kenaikan curah hujan 1% dapat menurunkan hasil padi saat ini sebesar 0.12% [6]. Padi 
memerlukan air yang bersuhu diantara 18℃ hingga 40℃. Suhu air yang telalu panas akan menyebabkan 
tanaman padi mati. Ia memerlukan air secara berterusan sehingga 2 minggu sebelum proses penuaian. 

Selain itu pH air juga memainkan peranan dalam pengeluaran padi yang berkualiti. Sawah padi 
memerlukan pH air sekitar 6. Kadar keasidan atau kealkalian yang tinggi boleh merosakkan tanaman 
padi seterusnya meyebabkan petani menganggung kerugian. Selain daripada fenomena hujan asid, 
perubahan pH air sawah padi juga boleh berpunca dari penggunaan baja dan racun serangga tanpa 
kawalan [7].  

Bekalan air yang mencukupi juga amat penting bagi tanaman padi. Sebagai contoh paras air 3 -5 
cm diperlukan untuk benih padi yang baru ditabur dari 7-10 hari [8]. Fenomena alam seperti kemarau 
dan banjir juga memberi impak yang besar kepada penanaman padi seperti yang dilaporkan oleh [9][10]. 

Berdasarkan faktor-faktor di atas, projek yang telah dicadangkan adalah sistem pengawalan kualiti 
air di sawah padi. Kampung Sawah Ring, Bukit Gambir telah dipilih sebagai lokasi untuk kerja lapangan 
kerana berdekatan dengan kampus UTHM Pagoh. Disamping itu, tujuan projek ini adalah untuk 
memudahkan tugas para petani untuk memantau kualiti air di kala pandemik Covid-19 yang melanda 
negara. Petani-petani juga dapat memantau semua aspek yang mampu mempangaruhi keadaan padi itu 
sendiri dengan lebih mudah dan efisien. Sistem pengawasan kualiti air yang dihasilkan oleh kami 
berbeza daripada sistem-sistem yang telah berada di pasaran sekarang.  

Melalui ZenMaker Studio,projek yang hampir mirip ini telah dibuat pada tahun 2018. Akan tetapi 
projek tersebut lebih tertumpu kepada keperluan asas bagi penanaman tumbuhan seperti 
suhu,pengaliran udara dan paras tangki air. Hal ini demikian kerana kami telah membuat satu inovasi 
yang baharu dengan menumpukan kepada kualiti air yang diberikan kepada padi iaitu paras air,suhu 
dan nilai pHnya. Berdasarkan pemerhatian kami,produk-produk yang berada di pasaran hanya dapat 
mengukur satu ataupun dua sahaja parameter berbanding dengan produk kami yang mampu mengukur 
tiga parameter dalam satu masa. Hal ini dapat menjimatkan kos dan memudahkan petani membeli satu 
jenis produk sahaja. Bentuknya yang bersaiz kecil dan padat dapat menjimatkan ruang untuk digunakan. 
Produk ini juga tidak memerlukan voltan input yang besar untuk menjalankan operasinya berbanding 
produk-produk lain.Ia juga tidak dilengkapi sistem Bluetooth kerana tidak semua petani mempunyai 
telefon pintar untuk mengendalikannya. 

2. Bahan dan Kaedah 

2.1 Perkakasan dan Perisian 

Jadual 1: Senarai Perkakasan Projek 

Komponen Fungsi Spesifikasi 
Mikro Pengawal 
Arduino Uno 

Memprogramkan mikro 
pengawal     
 

ATMEGA328P                                                                      
Port digital:13    
Port analog:5  
Voltan input:5V⁓12V 
Arus maksimum:≤40mA    
                       

Pengesan Paras Air Mengukur paras air di 
petak sawah               

LGZD V1.1 
Voltan input:5V 
Arus maksimum:≤10mA 
Masa respons:≤500ms 
 

Pengesan Suhu                                      Mengukur suhu air yang 
dibekalkan ke padi                                   

DS18B20 
Voltan input:3V-5V 
Suhu sukatan:-55℃ ⁓ 125℃ 
Ketepatan:±0.5℃ 
 

Pengesan pH                                         Mengukur kadar keasidan 
atau kealkalian air                                   

pH sensor module V1.1 
Saiz pengukuran:0-14pH 
Ketepatan:±0.1pH 
Masa respons:≤1minit 
 

 

Jadual 1 menunjukkan senarai perkakasan yang digunakan dalam projek manakala Jadual 2 
menyenaraikan perisian yang digunakan. 

 

Jadual 2 : Senarai Perisian  

Perisian Fungsi 
Tinkercad 

 

Menjalankan simulasi projek                         

Arduino IDE               
 
 
 
      
 
  
 
 

 
                                      

Melakukan pengaturcaraan dan proses muat 
turun ke dalam mikro pengawal Arduino Uno. 

Onshape 
 

 
 
 

Merekabentuk 3D projek 

 

2.2 Kaedah 

Projek ini menggunakan tiga jenis pengesan iaitu pengesan paras tangki air,pengesan suhu dan 
pengesan pH air sebagai input. Data yang diukur akan dihantar ke mikro pengawal Arduino yang 
bertindak sebagai otak kepada sistem ini. Data yang telah diproses akan dipaparkan di LCD sebagai 
bacaan untuk petani seperti Rajah 1 yang menunjukkan rajah blok sistem manakala Rajah 2 mewakili 
carta alir sistem. 

              Rajah 1 : Gambarajah Blok Sistem                              Rajah 2 : Carta Alir Sistem 

 

3. Keputusan dan Perbincangan 

Keputusan simulasi akan dibincangkan di dalam bahagian ini. Rajah 3 adalah rekabentuk litar 
simulasi Tinkercad. Dalam simulasi ini potentiometer digunakan sebagai alternatif untuk mengukur pH 
air dan suis tekan digunakan untuk mewakili paras air yang berbeza sebagai alternatif kepada water 
level sensor. Hal ini kerana, Tinkercad tidak menyediakan pH sensor dan water level sensor di dalam 
pangkalan data komponen sedia ada. Sebarang perubahan yang dikesan oleh temparature dan pH sensor 
akan memberi bacaan dan dipaparkan pada LCD display. Water level sensor digunakan untuk mengukur 
paras air pada sesuatu tempat tadahan air dan sebagainya. Suis tekan yang bertindak sebagai water level 
sensor sebagai input kepada LED yang mewakili paras air rendah, pertengahan dan tinggi. Temperature 
sensor digunakan untuk mengesan pengurangan atau penambahan suhu dan dipapar pada LED. 

Rajah 3 : Rekabentuk Litar di Tinkercad 

Kod pengaturcaraan yang telah dihimpun menggunakan perisian Arduino IDE. Keratan kod 
pengaturcaraan paras tangki air dipapar pada Rajah 4. Rajah 5 memaparkan keratan kod 
pengaturcaraan bacaan pH dan suhu air seperti dipaparkan pada Rajah 6. Seterusnya rekabentuk 3D 
prototaip yang dilukis menggunakan perisian Onshape dipaparkan pada Rajah 7. 

 

                                   Rajah 4 : Keratan Kod Pengaturcaraan Paras Air 

LCD 

potensiometer 

TMP36 

Perintang 
1kΩ 

regulator kapasitor 

Arduino uno R3 

Bateri 9v 

Suis tekan 

LED 

Rajah 5 : Kod Pengaturcaraan Bacaan Ph                     Rajah 6 : Kod Pengaturcaraan Paras Air 

 

   (a)     (b) 

Rajah 7 : Rekabentuk (a) 3D Prototaip   (b) Cara Bekerja  

 

4. Kesimpulan 

Secara amnya, objektif projek ini berjaya dicapai melalui simulasi sistem pengawal kualiti air di 
sawah padi. Keputusan simulasi menunjukkan bacaan pH, suhu dan paras air boleh diukur dengan 
menggunakan mikro pengawal Arduino. Sebagai penambahbaikan, kami mencadangkan agar projek ini 
boleh menghasilkan prototaip sebenar dan diuji kdi sawah padi sebenar serta penambahan penggunaan 
teknologi Internet of Thing (IoT). 

